
102 . Collybius .
Wil und muß man ja Wein trin⸗

cken / ſo werde er wol gewaͤſſert / dann

er iſt auff ſolche weis nicht ſo hitzig / ſon⸗
dern viel geſuͤnder / loͤſchet den Durſt
beſſer / und wann erdie Gaͤſt nicht ehen⸗
der ſaͤttiget / ſo macht er ſie doch ehender
vom Tiſch auffftehen / daran ſie ſonſt ſi⸗
tzen blieben / bis ſie alle ihre vernunffe
verſoͤffen.

103 . Knan .

Man kan ſich auß einem kleinen
Bruͤnlein ſatt trincken / ſo wol alß auß
einem groſſen / und alſo kan man ſich
auch an einer Waſſerſuppen genugſam
erkröpffen : wil man aber auch Leibs⸗
Staͤrcke haben / ſo eſſe man etwan ein

weich⸗geſotten Ey / dann ich hab vom

Doctor hoͤren ſagen / ein Ey gebe dem

Menſchen ſo viel Nahrung / und mache
ſo vi el geſund Gebluͤt alß ein Pfund
Fleiſch .

104 . Erich .

Man halte Pythagoriſche Mahlßei⸗
ten / Sympolia Flatonis , convivia At -

C tica,

tiea , cœnæ Arcadum und prandia Læ -

conum , dabey alles haͤußlich und ge⸗
ſparſam hergehet / wie bey den Celten
und Thraciern : oder mache eswie die

Aegyptiſche Prieſter / die ſich bißweilen
deß Eſſens drey Tag enthielten ; kan

mans Faſten ſo lang nicht erſchwingen⸗
ſo mache mans wie die Magi in Perſia /
die nichts anders als Mehl oder Brodt
und Kraͤuter aſſen / oder wie die Gym .
noſophiſtæ in India / die nur Apfel
ſpeyſeten ; oder man brauche deß Ana⸗
charus Scytiæ pulpament , oder Pfaͤffer
mit dem rohen Fleiſch Lenonis oder
man behelffe ſich mit deß Themelaci
Bohnen / mit brothogenis Wolffs⸗
ſchotten / tnit der Arcadiet Eichlen /
mit der Meoticorum Hierſen / mit der
Tyrinthier Holtzbirn / mit derAmazo -
1 Heydexen / mit der Parther Heu⸗
ſchrecken / mit deß Diogene cinue Rü⸗
ben / oder wan man ja gern was warins
haͤlte/ ſo laſſe man den Pferden zur
Aber / und labe ſich init dem Blut wie
die Caͤrtarn .

105 . Meu⸗

